
ZAMONAVIY QURILISHDA ENERGIYATEJAMKOR  VA  SAMARADOR 

TEXNOLOGIYALARDAN FOYDALANISH 

Hikmatov N.I. 

Buxoro davlat texnika universiteti.   
              Annotatsiya. Maqolada bugungi kunda dunyo miqyosida sodir bo‘layotgan global iqlimiy o‘zgarishlar 

jarayonida qurilish sohasida qo‘llanilayotgan innovatsion texnologiyalar hamda energiya tejamkor binolar 
qurilishining dolzarbligi bo‘yicha taklif va tavsiyalar o‘rin olgan. 

            Qurilish  –  innovatsiya  katta  rol  o‘ynaydigan   jalb  qiluvchan  va  ko‘p tarmoqli  jarayon.  
Bugungi  kunda  qurilish  raqobatbardosh  tarmoq  bo‘lib qolishi uchun yangi g‘oyalarni va 
texnologiyalarni talab etuvchi tez rivojlanuvchi faoliyat sohasi hisoblanadi.  

           Ammo iqtisodiyotning o‘sishida lokomotiv  vazifasini  bajaruvchi qurilish tarmog‘ining uy-

joy qurilishi sohasida innovatsiya jarayoni nisbatan qiyin kechadi. Nimaga  mazkur  tarmoqda  holat  

shunaqa,  innovatsion texnologiyalarni qo‘llash  ushbu  sohada  qanday  ijobiy  o‘zgarishlarga  olib 
kelishi  mumkin.  Qurilish  texnologiyalari  bir  joyda  turgani  yo‘q.  Kecha xomxayol  hisoblangan  

narsalar bugun real voqelikka aylanmoqda. Qurilishda innnovatsiya – bu amalda bino va  

inshootlarni yangidan qurish yoki ekspluatatsiyalash jarayonlari  samaradorligining  sifatli  o‘sishini 
ta’minlovchi yangilik hisoblanadi.   
            Innovatsiya (inglizchadan, innovation) – bu har  qanday  yangilik  yoki  yangilik kiritish  

emas,  balki  amaldagi  tizimning  samaradorligini  sezilarli darajada oshiradigan  holatdir.  Shunday  

ekan, innovatsion  qurilish texnologiyasi  yoki  materiali  bir  yoki  bir  nechta quyidagi  mezonlarga  

mos kelishi kerak: 

▪ qurilish jarayonini soddalashtirish yoki tezlashtirish; 

▪ qurilish tannarxini yoki ekspluatatsiya xarajatlarini pasaytirish; 

▪ obyektning energiya samaradorligini oshirish; 

▪ bino va inshootning hayotiylik davrini orttirish. 

            Me’moriy-qurilish loyihalashtirish jarayonida innovatsiya qo‘llaniladigan yangi yoki 
takomillashtirilgan mahsulot, yoki texnologiya shaklidagi yakuniy natija sifatida aniqlanadi.  

            Qurilishda  innovatsiya – bu nafaqat  aniq  bir  zamonaviy  texnologiya  yoki qurilish  

materialining amaliyotda qo‘llanilishi, balki  yetarlicha  keng muhandislik yechimlarining tashkiliy-

huquqiy joriy etilganligidir. 

           Ushbu tarafdan kelib chiqib, quyidagicha fikr yuritish mumkin, qurilishda  

innovatsiyalarning  samaradorligi  ularning  quruvchilar  orasidagi foydaliligi va talab yuqoriligi  

darajasiga to‘g‘ridan to‘g‘ri bog‘liq. Tarixdan bu  borada  bir  qancha  misollar  mavjud,  ya’ni  
innovatsion  mahsulot  yoki zamonaviy  ilg‘or  texnologiya  aksariyat  hollarda  insonlarning  bunga  
tayyor emasliklari sababli amaliyotga joriy etilmagan yoki joriy etilsa ham qisman joriy  etilib  

kutilgan  natijani  bermagan.  Bugungi  kunda  ham  mazkur  holat innovatsion  qurilish  

texnologiyalari  va  materiallarini  amaliyotga  joriy etishdagi  murakkabliklarning  eng  asosiy  

sabablaridan  biri  hisoblanadi [1].  

          Oxirgi  yillarda  G‘arb  bozorida  qurilish  kompaniyalari  innovatsion mahsulotlarni  o‘z  
orqasidan  ergashtiruvchi  asosiy  lokomotivga  aylantirib borishmoqda. Ularning mantig‘i oddiy: 
tezda, arzon va sifatli quramiz. Bizda esa  ushbu  vaziyat  biroz  boshqacharoq.  Innovatsion  

mahsulotlarni,  ko‘proq, qurilish  materiallarini  ishlab  chiqaruvchi  korxonalar  joriy  etishadi. 

Masalan,  bunga  bugungi  kunda  tez-tez  ishlatiladigan  energiya  samarador uylarning qurilishi 

misol bo‘la oladi. 
          Energiya  samarador  binolarni  qurish  1974- yildagi  jahon  energetika inqirozidan  keyin  

boshlandi.   O‘sha  davrda  neftni  eksport  qiluvchi mamlakatlar tashkiloti (OPEK) neftning narxini 
ko‘tarish maqsadida neftni qazib  olish  hajmini   taxminan  5  foizga  pasaytirishgan  va  natijada  
uning narxi  70  foizga  oshib  ketgan. Aynan  shu  davrdan  boshlab  OPEKga  a’zo bo‘lmagan  
Yevropa  mamlakatlari  o‘zlarining  energiya  xavfsizligi  va mustaqilligi  ustida  bosh  qotira  
boshlashdi  va  bu  o‘z  navbatida  energiya tejamkor  texnologiyalarni  va  energiya  samarador  
binolar  qurilishiga  olib keldi.  Bu  davrda  sobiq  Ittifoqda  o‘z  energiya  resurslariga  boyligi  
sababli undan  tejamkor  foydalanish  to‘g‘risida  ko‘p  ham  bosh  qotirilmasdi.  Ammo aholini 
“uy-joy” bilan ta’minlash masalasi jiddiy bo‘lganligi bois uy-joy bilan  ta’minlashda  sifatga  emas  
asosan   miqdorga  ko‘proq  e’tibor qaratilardi.  
             Shu bilan birga jahonda dastlabki ko‘p qavatli energiya samarador binoni hayotga  tatbiq  
etish  bundan   sal oldindroq, ya’ni 1972-yilda  Amerika  Qo‘shma Shtatlarining Manchesterida 
qurilgan. Ushbu  binoni  qurishdan  maqsad  yangi yo‘nalish  doirasida  va undan  keyin quriladigan  
barcha binolarda energiya resurslarini tejashga yo‘naltirilgan me’moriy va muhandislik  
yechimlarini  qo‘llash  orqali  energiya  tejashning umumiy  samarasini  aniqlashdan  iborat  bo‘ldi.  
Oxirgi yillarda energiyani samarali  foydalanishga  yo‘naltirilgan  turli  texnologik  binolarni  qurish 
hajmi oshdi va bunday binolarning energiya samaradorligini  baholash  va loyihalashtirish  bo‘yicha  
xalqaro  amaliyotda  standart  qoidalar  va  boshqa normativ hujjatlardan foydalanish rivojlandi. 

            Turli ekspert baholashlarga ko‘ra asosiy energiya manbalari (neft, gaz va ko‘mir)ning  
zaxirasi  ko‘pi  bilan  yana  100  yilga  yetishi  mumkin.  Rivojlangan mamlakatlarda energiya 
iste’molining deyarli yarmi yashash uy-joylariga to‘g‘ri keladi.  Shu  sababli  resurs  tejashning  
asosiy  usullaridan  biri  bu binolarning energiya samaradorligini oshirish hisoblanadi. 

            Tejamkorlik  va  undan  foydalanish  masalalari  bir-biriga  qarama-qarshidir.  Shuning  

uchun  me’morning  asosiy  vazifasi  ushbu  qarama-qarshiliklarni bir-biriga ta’sirisiz hal qilmog‘i 
lozim. 

            Umuman,  energiya  samarador  uy  qanday  bo‘lishi  lozimligi  to‘g‘risida jiddiy  fikr  
yuritishlar  o‘tgan  asrning  oxirlaridan  boshlandi.  Bu  borada Avstriya,  Germaniya,  Shvetsiya  

mutaxassislarini,  avvalo,  elektr  energiyasi  va binoni isitishga ketadigan iqtisodiy sarf-xarajatlarni 

tejash masalalari  qiziqtirdi.  Ular  tomonidan  olib  borilgan  chuqur  izlanishlar  natijasida, uyning  

umumiy  energiya  samaradorligiga  nafaqat  izolyatsion  yoki  isitish tizimi kabi ma’lum omillar, 
balki oldinlari hech qachon hisobga olinmagan binoning  nisbatan  yorug‘likka  qarab  qurilishi,  
qurilish  shakli  va  hokozalar ham ta’sir qilishi aniqlandi.  
            Shu  o‘rinda  ota-bobolarimiz  ushbu  qoidani  necha  asrlar  oldin bilishganliklarini,  

binolarni  loyihalashda  va  qurishda  unga  katta  ahamiyat berishganliklarini alohida ta’kidlab 
o‘tish mumkin. 

            Yuqorida  ta’kidlanganidek,  yaqin  o‘tmishda  uylarni  gaz  bilan  isitish arzon  bo‘lgan  
davrda  insonlar  issiqlikni  tejovchi  uylar  haqida  deyarli o‘ylashmagan.  Ya’ni  bunda  quruvchi  
nafaqat  uyni  isitishni,  balki  ko‘chani  ham isitish  to‘g‘risida  o‘ylashi  mumkin  edi.  Dunyo  
bo‘yicha  energiya  resurslariga bo‘lgan narxlarning doimiy ravishda o‘sib borishi natijasida 
bugungi kunda vaziyat  tubdan  o‘zgardi. Quruvchilar  ko‘proq  issiqlikni  yo‘qotish  darajasini 
minimallashtirishga  olib  keladigan  issiqlik  saqlovchi  uylarni  qurish to‘g‘risida  o‘ylaydigan  
bo‘lib  borishmoqda. Sababi  issiqlikning  devorlardan, derazalardagi  tirqishlardan  o‘tishi  ham  
katta  yo‘qotishlarga  sabab  bo‘lishi mumkin. 
            Ma’lumotlarga ko‘ra, binoning issiqlik yo‘qotishi darajasi quyidagicha: ventilyatsiya  orqali  
-30-35  foiz,  tomdan-10-20  foiz,  derazalardan  20-40  foiz, devorlardan-15-25  foiz  va  

fundamentlar  orqali  yo‘qotish  esa  15-20  foizni tashkil etadi [2].  

            Hozirgi  davrda  asosiy  e’tibor  binolarning  energiya  iste’molini pasaytirishga  
qaratilmoqda.  Shu  narsa  aniqlanganki,  binolarni  isitishga energiya  resurslarining (turli  

mamlakatlarda  20  foizdan  40  foizgacha) sezilarli darajadagi kattagina qismi sarflanadi. 

            Energiya  samarador  uylarni  loyihalashtirishning  asosiy  prinsipi  –  bu ichki  haroratni,   

binoni  maksimal  germetizatsiyalash  va  muqobil  energiya manbalaridan  foydalanish  hisobiga  

isitish  tizimi  va  ventilyatsiyani qo‘llamagan holda maqbul holatda saqlab turish hisoblanadi.  
           “Energiya  samarador”  tushunchasi,  avvalo,  texnika  va  texnologiyaning  eng so‘nggi 
yutuqlari asosida energiya resurslaridan iqtisodiy jihatdan oqilona foydalanishga  erishganlikni  

anglatadi.  Uyning  maksimal  energiya samaradorligiga birinchi navbatda, yakuniy natijani 

yomonlashtirmagan holda issiqlik  yo‘qotishni  kamaytirish  va  barcha  energiya  jarayonlarida  
issiqlik energiyasidan oqilona foydalanish hisobiga erishiladi. 

           Energiya  samaradorlikning  ilg‘or  texnologiyalari  xorijiy  amaliyotdan ma’lum.  Birinchi  
energiya  samaradorli  uylarning  loyihasi  bilan  yuqorida ta’kidlanganidek, AQSHda 

shug‘ullanishgan. Hozirgi davrda energiya samarador binolarni  qurish  bo‘yicha  bir  qator  ijobiy  
ishlar  Yevropada  ham  amalga oshirilmoqda. Yevropa mamlakatlari tajribasiga ko‘ra, hattoki, eski 
me’yorlar asosida qurilgan yashash uy-joylarida ham energiya yo‘qotilishini kamaytirish mumkin.  
Yevropada  binolarning  energiya  iste’moli  bo‘yicha  turkumlanish quyidagicha: 
       «Eski binolar» (1970yilgacha) yiliga 300 kVt∙s/m2 sarflaydi.  

       «Yangi  bino»  (1970- yildan  2000-yilgacha)  yiliga  150  kVt∙s/m2 dan ko‘p sarflamaydi.  
       «Energiyani  past  iste’mol  qiladigan  uy»  yiliga   60  kVt∙s/m2 dan  ko‘p sarflamaydi.  
       «Passiv uy» yiliga 15 kVt∙s/m2 dan ko‘p sarflamaydi.  
       «Nol energiyali uy» yiliga 0 kVt∙s/m2 sarflaydi.  

       «Plyus  energiyali  uy»  yoki  «aktiv  uy»  qayta  tiklanadigan  energiya manbalaridan 

foydalanish hisobiga iste’mol qilganiga ko‘ra ko‘proq energiya ishlab chiqaradi. 
          Shunday ekan, binolarning energiya samaradorligiga ta’sir etuvchi asosiy omil  –  bu  

qo‘llaniladigan  issiqlik  saqlovchining  samaradorligi  va  xizmat qilish muddatidir. Shu sababli 
so‘nggi yillarda Yevropa va Shimoliy Amerika mamlakatlarida   xususiy  uy  qurilishida  va  passiv  
uylarni  yaratish  uchun asosiy  komponentlar  bo‘lib  hisoblanuvchi  mashhur  issiqlikni  saqlovchi 
isitkichlar PIRdan keng qo‘llanilmoqda. 
             Energiya samarador uy deganda – bu eng kam energiyani iste’mol qiluvchi va qulay 
mikroklimatga ega bo‘lgan bino tushuniladi. Bunday uylarda energiyaning tejalishi 90% ga yetadi. 
Energiya samarador uyni issiqlik tizimi orqali issiqlik energiyasiga bo‘lgan yillik talabi bir kvadrat 
metrga 15 kVt*s ni tashkil etadi. 

             Energiya samarador binolarni qurish ishlari o‘ziga xos texnologiyalar asosida amalga 
oshiriladi. Bunda yorug‘likning qaysi tomondan tushishi e’tiborga olinadi, tabiiy konveksion 
shamollatish tizimi joylashtiriladi, barcha sirtlar (devorlar, tomlar, poydevorlar, pollar) shovqin va 

termoizolyatsiya bilan ta’minlanadi va sifatli derazalar o‘rnatiladi. 
            Zamonaviy energiya samarador va passiv uylar quyidagi ustunliklari bilan ajralib turadi: 

1. Ratsional rejalashtirish. Xonalarning maydoni va joylashuvi qulay yashash sharoiti hamda  

issiqlik energiyasiga bo‘lgan sarf-xarajatlarni kamaytirish uchun optimaldir. Shu sababli 

yashash xonalari, asosan, janub tomonga, ya’ni quyosh nuri to‘planadigan tomonga 
joylashtiriladi. 

2. Kompaktlilik. Obyektning maydoni uncha katta bo‘lmagan, ya’ni keng koridorga ega emas yoki 
juda katta xonalari mavjud. 

3. Loyihani tayyorlash jarayonida va joyni tanlashda yorug‘lik tushayotgan tomonni hisobga olish. 
Binolar janubga qarab yo‘naltirilgan. Deraza romlarining katta qismi shu tomonga 
yo‘naltiriladi. Bu esa xonalarda har kuni issiqlikni yig‘ish imkonini beradi. 

4. Uzluksiz termoizolyatsiya. Bunda binoning butun perimetri bo‘ylab, ya’ni poydevor, pol, 
devorlar va tomni kuchaytirilgan himoya qatlami qo‘llaniladi. Tirqishlar va bo‘g‘inlar bundan 
mustasno. Bu sovuq havo oqimini kirishiga to‘sqinlik qiladi va issiqlikni yo‘qotilishini 
kamaytiradi. 

5. Energiya samarador materialli xavfsiz uy. Karkas, isitgich va sarflagichlar ekologik jihatidan 

toza. 

6.  Germetiklik. Ushbu parametr n50<0,6/s ko‘rsatkichiga mosdir. Xonalar ichida issiqlik yig‘iladi 
va bu isitish tizimidan chiqayotgan issiqlikni tejaydi. 

7. Maxsus ventilyatsiya tizimi. Ishlatilgan havodagi issiqlikni qayta tiklashda qo‘llaniladi. Bu 75% 
gacha bo‘lgan issiqlik energiyasini qaytaradi. 

8. Isitish tizimi. Odatda, an’anaviy batareyalar kerak bo‘lmaydi. Agar siz qishda sovuq bo‘ladigan 
hududlarda istiqomad qilsangiz, unda yashash xonalarda o‘rnatiladigan oddiy konvektorlar 
bilan kifoyalansa bo‘ladi. 

9. Suv ta’minoti. Quduqdan individual ravishda suv uzatilishi tanlansa, unda binoning qavatlari ham 
hisobga olinishi kerak. 

10. Yoritish tizimi. Energiya tejovchi svetodiotlar qo‘llaniladi. 
           Bunday yondashuv xonalarda optimal haroratni va namlikni saqlash imkonini beradi. Shu 

sababli energiya samarador uylarda istiqomad qilish qulaydir. Bundan tashqari, energiya resurslari 

uchun to‘lovlar ham tejaladi [3].      
               Passiv uy – bu energiya tejashning passiv usullarini qo‘llagan holda kam energiya iste’mol 
qiluvchi binodir. Passiv uy – bu energetik standart emas, balki qurilishning kompleks 

konsepsiyasidir. Passiv uylarda quyoshdan, ichki isitish manbalari va issiqlikni qayta tiklash 

usulidan samarali foydalaniladi, bu esa o‘z navbatida, qishning sovuq kunlarida an’anaviy isitish 
tizimlaridan foydalanmaslik imkonini beradi. Issiq kunlarda esa passiv uylarda passiv sovutish 

usullaridan, ya’ni  soya-salqinlikdan foydalaniladi. 

 

 

 

 

 

 

 

 

 

 

 

1-rasm. Zamonaviy qurilishda energiyatejamkor  texnologiyalardan foydalanish 

      Arxitekturaviy nuqtayi nazardan passiv uylar, birinchi navbatda, passiv energiya manbalarini va 

sovuq oqimdan himoyalovchi samarali issiqlik izolyatsiya materiallarining qo‘llanilishi bilan 
xarakterlanadi. Shuningdek, qo‘shimcha ravishda zonalarga bo‘lish prinsiplari, binoning to‘g‘ri 
geometriyasi va uni yorug‘lik yo‘nalishiga qarab joylashtirish usullari qo‘llaniladi. 
            Amalda passiv uy qulay haroratni saqlashni talab etmaydigan mustaqil energiya tizimi 

bo‘lishi kerak. Passiv uyning isitilishi unda yashovchi odamlar va maishiy uskunalardan ajralib 
chiquvchi isiqlik orqali amalga oshiriladi. Zaruriyat bo‘lganda esa qo‘shimcha ravishda “aktiv” 
isitish, ya’ni alternativ energiya manbalaridan foydalanish maqsadga muvofiqdir.  
            Ayrim hollarda, “passiv uylar”ni “aqlli uylar” bilan ham adashtiradilar. Chunki uning asosiy 
xussusiyati binoning muhandislik qurilmalarini (qo‘riqlanishi, pardalar, isitish tizimlari va shunga 
o‘xshash) avtomatlashtirilganidir. Shuningdek, “passiv uylar” kam energiya iste’mol qilishi bilan 
birga o‘zi ham energiya ishlab chiqarish imkoniga egadir.  

CAM TIZIMLARIDA GEOMETRIK MODELLASHTIRISH ASOSLARI 

Xaitov B.U., Avlyakulova Sh.B. 

Buxoro davlat texnika universiteti. 
Annotatsiya. Mazkur maqola CAM (Computer-Aided Manufacturing) tizimlarining ishlab chiqarish 

jarayonlarini avtomatlashtirishdagi muhim o‘rnini ko‘rib chiqadi. CAD/CAE/CAM bosqichlaridagi CAM tizimlarining 
vazifalari, ularning raqamli boshqaruvdagi dastgohlar (RBD) bilan integratsiyasi, geometrik modellashtirishning 

ahamiyati va CAM tizimlaridagi asosiy jarayonlar tahlil qilinadi. Maqolada, shuningdek, CAD tizimlarida yaratilgan 

modellarning CAM tizimlaridagi roli va rastrli tasvirlarni vektorli formatga o‘tkazishning dolzarbligi muhokama 
qilinadi. Xususan, mebelsozlik sanoatidagi rastrli tasvirlarni vektorlashtirish bilan bog‘liq muammolar va ularni 
yechish yo‘llariga e’tibor qaratiladi. 

Kalit so‘zlar: CAM tizimlari, CAD/CAM, geometrik modellashtirish, raqamli boshqaruvdagi dastgohlar 

(RBD), ishlab chiqarishni avtomatlashtirish, G-kod, 2D modellashtirish, 3D modellashtirish, rastrli grafika, vektorli 

grafika, konvertatsiyalash, mebelsozlik. 

 

ОСНОВЫ ГЕОМЕТРИЧЕСКОГО МОДЕЛИРОВАНИЯ В CAM-СИСТЕМАХ 

Хаитов Б.У., Авлякулова Ш.Б. 
Бухарский государственный технический университет. 

Аннотация. В статье рассматривается важная роль систем CАМ (Computer-Aided Manufacturing) в 
автоматизatsiи производственных прotseссов. Анализируются функции CАМ-систем на этапах 
CAD/CAE/CAM, их интеграция со станками с числовым программным управлением (ЧПУ), значение 
геометрического моделирования и основные процессы в CАМ-системах. В статье также обсуждается роль 
моделей, созданных в CАD-системах, в CАМ-системах и актуальность преобразования растровых 
изображений в векторный формат. В частности, будет уделено внимание проблемам, связанным с 
векторизацией растровых изображений в мебельной промышленности, и путям их решения. 

Ключевые слова: CАМ-системы, CАD/CАМ, геометрическое моделирование, станки с числовым 
программным управлением (ЧПУ), автоматизация производства, Г-код, 2D-моделирование, 3D-моделирование, 
растровая графика, векторная графика, конвертация, производство мебели. 


